
ASUNTO: Resolucion da Comision da Transparencia de Galicia na reclamacion
presentada ao amparo do artigo 28 da Lei 1/2016, do 18 de xaneiro, de
transparencia e bo goberno

Vistas as reclamaciéns presentadas por | NI c» ropresentacion de

mediante escrito do 22 de xullo de 2021, e
considerando os antecedentes e fundamentos xuridicos que se especifican a continuacién, a
Comision da Transparencia na sesion celebrada o dia 26 de outubro de 2021, adopta a
seguinte resolucion:

ANTECEDENTES

Primeiro. _ en representacion de

_presentou, mediante escrito que tivo entrada no rexistro do Valedor do Pobo 0 22
de xullo de 2021, unha reclamacion ao amparo do disposto no artigo 28 da Lei 1/2016, do 18
de xaneiro, de transparencia e bo goberno contra a Resolucion do 7 de xullo de 2021, da
Direccion Xeral Patrimonio Cultural, pola que se inadmite a sua solicitude de acceso a
documentacidén publica dos anos 2019, 2020 e 2021 relacionada co xacemento arqueoloxico
denominado Castro da Vela (GA27025003) ubicado na parroquia de Moras (Xove - Lugo).

O reclamante indicaba que a relacion certificada da documentacién publica dos anos 2019 a
2021 que solicitou poden obtela cunha simple recompilacion e agregacion de datos obtidos
dun tratamento informatico simple e de uso ordinario nesa Conselleria, sen que requira
traballo previo especifico de reelaboracion de documentacion. Considera que a Conselleria de

Cultura non nos achegou ningunha proba ou xustificacidon de gue sexa necesaria unha
reelaboracion da informacion para poder subministrarnos un simple listado dos expedientes
relacionados cun xacemento arqueoldxico, nin tampouco aporta probas das suas supostas
carencias de medias técnicos e de persoal para extraer unha relaciéon de expedientes dunha
documentacion concreta que obra no seu poder.

O escrito vina acompafiado de copia da solicitude presentada, do DNI do representante e da
acreditacion da sua representacion.

Segundo. Con data 28 de xullo de 2021 déuselle traslado da documentacién achegada polo
reclamante & Conselleria de Cultura, Educacién e Universidade para que, en cumprimento da
normativa de transparencia, achegase informe e copia completa e ordenada do expediente.

A recepcidn da solicitude pola administracion foi o 30 de xullo de 2021.

Terceiro. Con data do 18 de outubro de 2021 Conselleria de Cultura, Educacion e Universidade
contesta a peticidn remitindo informe conxunto sobre as reclamacions aos expedientes RSCTG
101/2021, RSCTG 102/2021, RSCTG 103/2021 e RSCTG 104/2021, sen remitir a copia do
expediente de solicitude de acceso 3 informacidn instruido.

Neste informe, en resumo, indicase en relacidn coa reclamacion presentada pola Asociacion
contra a desestimacion por silencio administrativo da sua solicitude referente &
documentacion publica dos anos 2019, 2020 e 2021 do xacemento Castro da Vela
(GA27025003), na que se alega que a informacion solicitada non require un traballo previo
especifico de reelaboracion de documentacion, que a Asociacién descofiece os innumerables
e diversos tramites e solicitudes que poden ter relacidn cos xacementos aos que fai referencia
e que non estan acumulados nunha unica base de datos, o que provoca que o persoal
funcionario dos diferentes departamentos implicados tefia que realizar un rastrexo polo
miudo dos diferentes procedementos o que evidentemente implica un labor de reelaboracion
arduo.

A Conselleria fai referencia a un informe remitido nun expediente de queixa da Institucion da
Valedora do Pobo no que se indicaba que para obter a listaxe de seis expedientes remitida
polo departamento competente desta Conselleria tivéronse que analizar 1.647 expedientes
(56 da base de datos de 1993 a 1996 e 1.591 da base de datos desde 1996), aos que duas
persoas durante tres semanas tiveron que dedicar o seu horario laboral, en detrimento do
resto de expedientes existentes.

Considera que dado o elevado nimero de solicitudes de informacion publica presentadas por
esta asociacidn, considera que deben inadmitirse ao abeiro do disposto no artigo 18. 1 e) da
Lei 19/2013.



{+24} 961 56 97 40 Ria do Horreo, €5

15700, Santiago de Campostela
A Corunia

info@comisiondatransparencia.gal www.comisiondatransparencia.gal

FUNDAMENTOS XURIDICOS
Primeiro. Competencia e normativa

O artigo 24 da Lei 19/2013, do 9 de decembro, de transparencia, acceso a informacion publica
e bo goberno, de caracter basico na sua practica totalidade, establece que contra toda
resolucion expresa ou presunta en materia de acceso a informacion, poderd interpofierse
unha reclamacién ante o Consello de Transparencia e Bo Goberno, con caracter potestativo e
previa a sia impugnacion en via contencioso-administrativa. Esa mesma lei, na sua disposicion
adicional cuarta, establece que a resolucion da reclamacién prevista no artigo 24
corresponderd, nos supostos de resolucidns ditadas polas Administraciéns das Comunidades
auténomas e o seu sector publico, e polas Entidades Locais comprendidas no seu ambito
territorial, ao érgano independente que determinen as Comunidades Auténomas.

O artigo 28 da lei 1/2016, do 18 de xaneiro, de transparencia e bo goberno, establece que
contra toda resolucidn expresa ou presunta en materia de acceso a informacién publica,
podera interpofierse unha reclamacion ante o Valedor do Pobo, correspondendo @ Comision
da Transparencia, de acordo co disposto no artigo 33, a resolucién das devanditas
reclamacions.

Segundo. Procedemento aplicable

O artigo 28.3 da citada Lei 1/2016 establece que o procedemento de reclamacion axustarase
ao previsto nos paragrafos 2, 3, e 4 do artigo 24 da Lei 19/2013, que establece que as
reclamacions contra resolucions en materia de acceso a informacion, que ten caracter
potestativo e previo & impugnacién en via contencioso-administrativa, axustaran a sua
tramitacion ao disposto na lexislacién de procedemento administrativo comin en materia de
recursos.

Terceiro. Dereito de acceso a informacion publica

A Lei 1/2016, do 18 de xaneiro, recofiece no seu artigo 24 o dereito de todas as persoas a
acceder 3 informacién publica, entendida esta como os contidos ou documentos, calquera
que sexa o seu formato ou soporte, que consten en poder dalgin dos suxeitos incluidos no
ambito de aplicacion desta lei e que fosen elaborados ou adquiridos en exercicio das suas
funcions, do mesmo xeito que a definicion contida no artigo 13 da Lei estatal 19/2013 que ten
caracter basico.

O concepto de informacion publica e o dereito de acceso & mesma configiranse de forma
ampla tanto na normativa autondmica como na estatal. Os titulares do dereito son todas as

persoas, sen que o solicitante estea obrigado a motivar a sua solicitude de acceso a
informacion (art. 26.4 Lei 1/2016, do 18 de xaneiro).

O obxecto da Lei 19/2013, é ampliar e reforzar a transparencia da actividade publica e regular
e garantir o dereito de acceso a informacion relativa a aquela actividade (art. 1). No seu
predmbulo sinala que a transparencia, o acceso a informacion publica e as normas de bo
goberno deben ser os eixos fundamentais de toda accion politica e s6 cando a accion dos
responsables publicos sométese a escrutinio, cando os cidadans poden cofiecer como se
toman as decisiéns que lles afectan, como se manexan os fondos publicos ou baixo que
criterios actuan as nosas institucions podese falar do inicio dun proceso no que os poder
publicos comezan a responder a unha sociedade que é critica, esixente e que demanda
participacion dos poder publicos.

Pola sua banda, a Lei galega 1/2016, sinala na sua Exposicion de Motivos que a crecente
esixencia cidada de control publico da actuacién das administracions aconsella a aprobacion
dunha norma que supera os anteriores estandares e que se concreta nun texto legal que
establece esixencias engadidas de transparencia e acceso a informacidn publica.

Cuarto. Prazo para a interposicion do recurso

O artigo 28.3 da Lei 1/2016, establece que o procedemento das reclamacions fronte as
resoluciéns en materia de acceso & informacidn publica axustarase ao previsto no artigo 24
da Lei 19/2013.

O artigo 24 da Lei 19/2013 establece que fronte a toda resolucidn expresa ou presunta en
materia de acceso a informacién poderd interpofierse unha reclamacion con caracter
potestativo e previo a stia impugnacion na via contencioso-administrativa.

Esta reclamacion interpofierase no prazo dun mes para contar desde o dia seguinte ao da
notificacion do acto impugnado ou desde o dia seguinte a aquel no que se produzan os efectos
do silencio administrativo.

Tal e como establece o Criterio Interpretativo 1/2016, do Consello de Transparencia e Bo
Goberno, de acordo con reiterada doutrina xurisprudencial e coas previsions normativas
contidas nos artigos 122 e 124 da Lei 39/2015, poderanse interpofier recursos de alzada e
reposicion, respectivamente, respecto de resolucions presuntas en calquera momento fronte
a actos que non sexan expresos.

A resolucién impugnada ditouse con data do 7 de xullo de 2021, e a reclamacion contra a
mesma tivo entrada no Rexistro do Valedor do Pobo 0 22 do mesmo mes, polo que procede
admitir a reclamacion por estar presentada en prazo.

Quinto.- Andlise do expediente

A Asociacion interesada solicitou acceso a documentacion publica dos anos 2019 a 2021,
relacionada co xacemento arqueoldxico denominado Castro da Vela {(GA27025003) ubicado
na parroquia de Moras (Xove-Lugo).

A resolucién pola que se inadmite a solicitude de acceso @ informacion basease en que unha
vez analizada, o Servizo competente considera que a informacion que se solicita debe
elaborarse expresamente para dar unha resposta, facendo uso de diversas fontes de
informacion e que a esta unidade carece dos medios técnicos necesarios para extraer e
explotar a informacion concreta que se solicita e non dispon dos medios persoais nin materiais
que serian necesarios para atender esta peticion.

No informe remitido pola Conselleria & reclamacion presentada, reitérase o mesmo
argumento, facendo referencia a que non estan acumulados nunha Unica base de datos, o que
provoca que o persoal funcionario dos diferentes departamentos implicados tefia que realizar
un rastrexo polo miudo dos diferentes procedementos o que evidentemente implica un labor
de reelaboracion arduo.

Respecto do concepto de reelaboracidon, como xa se pronunciou esta Comisidon en numerosas
ocasions en expedientes de reclamacions en materia de acceso a informacion contra
resolucions desta Conselleria, a interpretacion da dita causa debe facerse en lifia co criterio
interpretativo 7/2015 do Consejo de Transparencia y Buen Gobierno, no que se establece que
o concepto de reelaboracién, debe entenderse desde o punto de vista literal que reelaborar
é volver elaborar algo, e é esta circunstancia a que é esixible para entender que estamos ante
un suposto de reelaboracion.

Por reelaboracién non se pode aceptar a mera agregacion ou suma de datos ou o minimo
tratamento dos mesmos xa que de ser asi, o dereito de acceso a informacion converterase no
dereito ao dato ou @ documentacion, que non é o que recofiece o artigo 24 da Lei 1/2016 ao
definir o dereito como dereito a informacion.

O concepto de reelaboracién como causa de inadmision pode entenderse aplicable cando a
informacién que se solicita, pertencendo ao ambito funcional de actuacion do organismo ou
entidade que recibe a solicitude, deba elaborarse expresamente para dar unha resposta,
facendo uso de diversas fontes de informacion, ou cando o citado organismo ou entidade
careza dos medios técnicos que sexan necesarios para extraer e explotar a informacion
concreta que se solicita, resultando imposible proporcionar a informacion solicitada.

A reelaboracién debe distinguirse dos casos nos que o volume ou complexidade da
informacion que se solicita fai necesario un proceso especifico de traballo ou manipulacién

para conseguila, que xustifica, como prevé o artigo 20.1 da Lei 19/2013, unha ampliacién do
prazo para resolver, pero non a sua inadmision. Non se pode considerar que existe
reelaboracion, polo simple feito de que a informacidn se atope en poder de varias unidades
(neste caso debemos entender que pertencen @ mesma Conselleria, ainda que no informe
emitido non se identifican).

Non se pode facer unha interpretacidn estrita do dereito de acceso no senso de conceder o
acceso unicamente no caso de que se soliciten documentos concretos existentes: o simple
feito de que a entidade publica tefia que refundir ou concentrar a informacion que se deriva
ou deduza de varios documentos, non sempre xustifica que se poda inadmitir a solicitude.
Nestes casos é necesario valorar factores tales como o volume de informacién que se esta a
solicitar, o esforzo que para o érgano vai a supofier recompilar a informacion e a repercusion
sobre o cumprimento das suas funcions que vaia a supofer e o interese pUblico existente na
difusion da informacidn. O simple feito de que os datos requiridos non consten reflectidos
nun documento concreto preexistente 3 solicitude, non debe baleirar de contido ao dereito
de acceso a informacion.

A inadmisidon dunha solicitude en base ao disposto no artigo 18. 1 e), debe quedar
debidamente motivada na resolucidon pola que se responda & solicitude de informacién
presentada. No presente caso, a resolucion ditada pola Conselleria, carece de toda motivacidon
relativa @ aplicacién da indicada causa de inadmisién mais alé de limitarse a afirmar que a
informacién que se solicita debe elaborarse expresamente para dar unha resposta, facendo
uso de diversas fontes de informacidn. Non se indica en cantas bases de datos pode atoparse
ainformacién que dende o ano 2019, forme parte do expediente do xacemento solicitado, nin
se fai referencia algunha a que se atope nunha base de datos que careza dun sistema de busca
que permita atopar a informacidn, nin ao numero de departamentos nos que poida constar
informacion sobre o xacemento.

No presente caso, se esta a solicitar acceso a documentacion que obre nun expediente dun
xacemento arqueoldxico correspondente aos anos 2019 a 2021, polo que para atender a
solicitude non é necesario volver elaborar os datos nin crear a informacion ex profeso para o
solicitante, xa que non pode entenderse que asi deba ser cualificada a extraccion dos datos
das diferentes aplicacidons onde estan recollidas.

A Conselleria fai referencia a un informe remitido nun expediente de queixa da Institucion da
Valedora do Pobo no que se indicaba que para obter a listaxe de seis expedientes tifian que
acudir a bases de datos dos anos 1993 a 1996. A este respecto, débese ter en conta que a
Comision da Transparencia de Galicia, se ben é un érgano adscrito 4 Institucion do Valedor do
Pobo, de conformidade co disposto no artigo 34 da Lei 1/2016, actua con separacion das
funcidns desta Institucién, polo que non ten acceso a os seus expedientes. Por outra banda,
carece de sentido a comparacion realizada, posto que no expediente que nos ocupa, non se

solicitou informacion que poida estar en bases de datos do ano 1993, (que poden ter sistemas
complicados de busca ou incluso carecer deles), sendn a relacion de documentacién dende o
ano 2019, sobre un xacemento arqueoldxico, e sobre a que simplemente facendo unha busca
no rexistro (de entradas e saidas) da Conselleria, se poderia obter a relacion de documentos
existentes.

Por ultimo, non se pode aceptar a consideracion de que o elevado nimero de solicitudes de
informacion publica presentadas por esta asociacion debe levar a que se inadmitan de acordo
co disposto no artigo 18. 1 e) da Lei 19/2013, dado que a inadmision baseada no caracter
abusivo ou repetitivo, non se pode derivar do feito de que unha asociacion presente un
ntmero elevado de solicitudes, sendn que debe xustificarse e motivarse en cada caso.

De acordo co anterior, ao considerarse que non esta xustificada a inadmision da solicitude de
acceso a informacion por ser necesaria unha accion previa de reelaboracidn, procede a
estimacion da reclamacion presentada.

En base aos feitos e fundamentos de dereito anteriormente expresados, a Comisiéon de
Transparencia

ACORDA

Primeiro: Estimar a reclamacion presentada por_
contra a Resolucion do 7 de xullo de 2021, da Direccion Xeral Patrimonio Cultural, pola que se
inadmite a sua solicitude de acceso a documentacion publica dos anos 2019, 2020 e 2021

relacionada co xacemento arqueoldxico denominado Castro da Vela (GA27025003) ubicado
na parroquia de Moras (Xove - Lugo).

Segundo: Instar Conselleria de Cultura, Educacion e Universidade, a que, no prazo maximo de
10 dias habiles, responda a peticién de informacion solicitada, respectando os limites dos
artigos 14 e 15 da Lei 19/2013, do 9 de decembro, e o artigo 22 da mesma lei, no que fai 3
formalizacion do acceso.

Terceiro: instar @ Conselleria de Cultura, Educacién e Universidade, a que, no prazo maximo
de 15 dias habiles, remita a esta Comision da Transparencia copia do envio ao reclamante da
informacion solicitada.

Contra esta resolucién que pon fin & via administrativa unicamente cabe, en caso de
desconformidade, interpofier recurso contencioso-administrativo no prazo de dous meses,
contados desde o dia seguinte a notificacion desta resolucion, ante a Sala do contencioso-
administrativo do Tribunal Superior de Xustiza de Galicia, de conformidade co previsto no

artigo 10.1 da Lei 29/1998, do 13 de xullo, reguladora da
administrativa.

